
İyul 2023 

 

KƏND TƏSƏRRÜFATI 

sahəsi üzrə istehsal göstəriciləri 

 2023-cü ilin yanvar-iyul ayları ərzində kənd təsərrüfatı məhsullarının ümumi 

istehsal həcmi ötən ilin müvafiq dövrü ilə müqayisədə 3.3 faiz artıb (Şəkil 1). 

  

Şəkil 1. Kənd təsərrüfatı məhsullarının fiziki həcm indeksi 

(müqayisəli qiymətlərlə, əvvəlki ilə nəzərən, %) 

Mənbə: Dövlət Statistika Komitəsi 
 

 Kənd təsərrüfatı məhsullarının ümumi istehsal həcminin dəyəri faktiki 

qiymətlərlə 7262.4 milyon manat təşkil edib ki, bunun da 47 faizi (3411.4 milyon manat) 

heyvandarlıq sahəsinin, 53 faizi (3851.0 milyon manat) bitkiçilik sahəsinin payına 

düşüb. 

 

 2023-cü ilin yanvar-iyul aylarında kənd təsərrüfatı, meşə və balıqçılıq 

sahəsində yaradılan əlavə dəyərin ÜDM-də payı 6 faiz təşkil edib (Şəkil 2). 

Şəkil 2. Kənd təsərrüfatı, meşə və balıqçılıq sahəsinin ÜDM-də payı, % 

Mənbə: Dövlət Statistika Komitəsi 

 2023-cü ilin yanvar-iyul aylarında yun və kartof istisna olmaqla bütün kənd 

təsərrüfatı məhsullarının istehsal həcmi artıb (Cədvəl 1). 
 

Cədvəl 1. Kənd təsərrüfatı məhsullarının istehsalı 

Məhsulun adı Ölçü 
Yanvar-iyul 

2023 

Yanvar-iyul 

2022 

Ötən ilin müvafiq 

dövrünə nisbəti, %-lə 

Ət (diri çəkidə) min ton 327.0 317.1 103.1 

Süd min ton 1,305.8 1,284.4 101.7 

Yumurta mln. ədəd 1,305.1 1,165.1 112.0 

Yun min ton 14.4 14.8 97.4 

Barama ton 356.6 339.2 105.1 

Taxıl, qarğıdalı ilə min ton 2,901.5 2,852.8 101.7 

Günəbaxan min ton 2.9 2.9 100.5 

Şəkər çuğunduru min ton 9.0 5.9 1.5 d. 

Tütün min ton 1.8 1.7 100.7 

Kartof min ton 664.9 677.0 98.2 

Tərəvəz min ton 1,242.8 1,194.4 104.0 

Bostan məhsulları min ton 388.8 388.7 100.0 

Meyvə və giləmeyvə min ton 314.9 308.9 101.9 

Üzüm min ton 8.1 7.8 105.0 

Yaşıl çay yarpağı ton 717.2 621.3 115.4 

Mənbə: Dövlət Statistika Komitəsi 

KƏND TƏSƏRRÜFATI  

məhsulları bazarı 

 2023-cü ilin yanvar-iyul aylarında 497.6 milyon ABŞ dolları həcmində kənd 

təsərrüfatı məhsulu ixrac olunub. Kənd təsərrüfatı məhsulları ixracının həcmi ötən ilin 

müvafiq dövrünə nəzərən dəyər ifadəsində 8.9 faiz azalıb (Şəkil 3). 
 

Şəkil 3. Kənd təsərrüfatı və emal məhsullarının ixracı, milyon ABŞ dolları 

Mənbə: Dövlət Gömrük Komitəsi 
 

 Müqayisə olunan dövr üzrə əsas kənd təsərrüfatı məhsullarının ixrac 

göstəriciləri Cədvəl 2-də verilib. 

 

Cədvəl 2. Kənd təsərrüfatı məhsullarının ixracı 

Məhsulun 

adı 

Yanvar-iyul 

2023 

Yanvar-iyul 

2022 

Ötən ilin müvafiq 

dövrünə nisbəti, %-lə 

miqdarı 

(min ton) 

məbləği 

(mln. dollar) 

miqdarı 

(min ton) 

məbləği 

(mln. dollar) 

miqdara 

görə 

məbləğə 

görə 

Tərəvəz 214.7 169.8 206.6 179.6 103.9 94.6 

ondan:  

kartof 71.1 31.0 78.2 35.1 90.9 88.4 

pomidor 111.9 124.2 112.2 134.1 99.7 92.6 

Meyvə 182.2 230.3 143.8 197.4 1.3 d. 1.2 d. 

ondan:  

qoz-fındıq 13.1 65.0 11.1 60.5 1.2 d. 107.4 

sitrus meyvələri 0.76 0.6 0.07 0.09 10.8 d. 6.5 d. 

üzüm 0.9 0.9 0.4 0.4 2.2 d. 2.4 d. 

alma, armud, heyva 41.5 26.9 21.8 14.8 1.9 d. 1.8 d. 

nar 6.2 8.1 1.5 2.4 4.1 d. 3.3 d. 

Arpa 1.9 0.4 17.4 3.6 11.1 10.2 

Tütün xammalı 1.3 3.0 3.7 11.9 35.9 24.9 

Pambıq mahlıcı 42.9 79.4 58.2 140.3 73.7 56.6 

Gön-dəri 2.0 5.2 2.9 8.3 69.5 62.9 

Heyvandarlıq məhsulları* x 9.6 x 5.0 x 1.9 d. 

Cəmi x 497.6 x 546.0 x 91.1 

Mənbə: Dövlət Gömrük Komitəsi 
*Heyvandarlıq məhsullarına ət, süd və qaymaq, yun, təbii bal, xam ipək və diri heyvanların dəyəri daxildir. 

650.7 666.9

497.6
546.0

2023 yanvar-iyul 2022 yanvar-iyul

Kənd təsərrüfatı və emal məhsulları Kənd təsərrüfatı məhsulları

 Cari ilin iyul ayında almanın (“Yay alması”), gilasın, gilənarın, şaftalının, 

fındığın, armudun (“Meşəgözəli”), qarağatın, moruğun, əriyin, kartofun, kələmin, gül 

kələmin, pomidorun (Göyçay), çuğundurun, lobyanın və qarpızın topdansatış qiyməti 

əvvəlki aya nisbətən artıb, digər məhsulların qiyməti isə aşağı olub və ya sabit qalıb 

(Cədvəl 3). 

 

Cədvəl 3. İyul ayında kənd təsərrüfatı məhsullarının topdansatış qiymətinin 

əvvəlki aya nisbətən dəyişməsi (manatla) 

Adı 
İyun 

2023 

İyul 

2023 
Fərq Adı 

İyun 

2023 

İyul 

2023 
Fərq 

Meyvə 

Alma 

Qolden delişes 

Armud 

Meşəgözəli 

1.20 1.20 0.0% 1.05 1.20 14.3% 

Yay alması Krasavitsa 

0.65 0.85 30.8% 1.40 1.40 0.0% 

Üzüm 
Kardinal 

Portağal 
Türkiyə 

2.00 1.25 -37.5% 2.25 2.25 0.0% 

Gilas 
Öküzürəyi 

Qarağat 
qırmızı 

3.25 4.50 38.5% 2.25 2.75 22.2% 

Gilənar 
yerli 

Moruq 
yerli 

2.40 2.90 20.8% 1.65 1.90 15.2% 

Şaftalı 
Fədai 

Ərik 
Qırmızıyanaq 

1.20 1.45 20.8% 3.00 3.25 8.3% 

Limon 
Lənkəran 

Çiyələk 
yerli 

0.70 0.53 -24.3% 1.30 1.30 0.0% 

Fındıq 
göy, qabıqlı 

Qoz 
yerli 

1.30 1.80 38.5% 4.25 4.25 0.0% 

Tərəvəz 

Kartof 
Şəmkir (təzə, iri) 

Soğan 

Ağdam, sarı 

1.00 1.35 35.0% 0.78 0.33 -57.7% 

Kələm 
Bərdə Beyləqan 

0.85 1.05 23.5% 0.74 0.33 -55.4% 

Gül kələm 
yerli 

Xiyar 

Yelpənək 

1.05 1.15 9.5% 0.90 0.40 -55.6% 

Pomidor 

Salxım Melit 

1.25 1.10 -12.0% 1.05 0.35 -66.7% 

Göyçay 
Lobya 

yerli 

0.90 1.00 11.1% 1.20 1.45 20.8% 

Yerkökü 
yerli (iri) 

Qarğıdalı sütülü 
yerli 

0.90 0.90 0.0% 0.53 0.33 -37.7% 

Bibər 
yaşıl (İran) 

Sarımsaq 
yerli 

0.80 0.33 -58.8% 2.50 2.00 -20.0% 

Çuğundur 
yerli 

Badımcan 
yerli 

0.45 0.63 40.0% 0.83 0.38 -54.2% 

Bostan 

Qarpız 
yerli 

Yemiş 
yerli 

0.32 0.40 25.0% 1.00 0.45 -55.0% 

Mənbə: Kənd Təsərrüfatı Nazirliyi (www.aqrarbazar.az) 

http://www.aqrarbazar.az/

 Cari ilin iyul ayında almanın, üzümün, portağalın, əncirin, gilənarın, gavalının, 

qozun, armudun, şaftalının, limonun, göyəmin, alçanın, fındığın, kartofun, badımcanın, 

kələmin, çuğundurun, lobyanın, sarımsağın, qarğıdalı sütülünün və qarpızın qiyməti 

keçən ilin müvafiq dövrünə nisbətən yüksək olub, digər kənd təsərrüfatı məhsullarının 

qiyməti isə aşağı olub və ya sabit qalıb (Cədvəl 4). 

 

Cədvəl 4. Kənd təsərrüfatı məhsullarının 2023-cü ilin iyul ayındakı 

topdansatış qiymətinin ötən ilin müvafiq ayına nisbətən dəyişməsi (manatla) 

Adı 
İyul 

2022 

İyul 

2023 
Fərq Adı 

İyul 

2022 

İyul 

2023 
Fərq 

Meyvə 

Alma 
Cənnət alması 

Armud 
Düşes 

0.70 1.20 1.7 d. 0.80 1.15 43.8% 

Üzüm 
Kardinal 

Şaftalı 
Fədai 

0.90 1.25 38.9% 1.15 1.45 26.1% 

Portağal 
Türkiyə 

Ərik 
Badamı 

2.05 2.25 9.8% 2.65 2.15 -18.9% 

Əncir 
yerli 

Limon 
Lənkəran 

1.05 1.20 14.3% 0.13 0.53 4.1 d. 

Moruq 
yerli 

Göyəm 
yerli 

2.50 1.90 -24.0% 0.65 0.75 15.4% 

Gilənar 
yerli 

Çiyələk 
yerli 

1.50 2.90 1.9 d. 2.40 1.30 -45.8% 

Gavalı 
Armudu 

Alça 
yerli 

0.70 0.85 21.4% 1.15 1.65 43.5% 

Qoz 
yerli 

Fındıq 
göy, qabıqlı 

4.00 4.25 6.3% 1.60 1.80 12.5% 

Tərəvəz 

Kartof 
Tovuz (təzə, iri) 

Soğan 
Ağdam, sarı 

0.55 0.58 5.5% 0.49 0.33 -32.7% 

Pomidor 

Xaçmaz, Sultan 

Xiyar 

Yelpənək 

1.35 0.70 -48.1% 0.45 0.40 -11.1% 

Zirə Melit 

1.55 1.45 -6.5% 0.45 0.35 -22.2% 

Badımcan 
yerli 

Yerkökü 
yerli (iri) 

0.19 0.38 2 d. 0.90 0.90 0.0% 

Kələm 
Bərdə 

Lobya 
yerli 

0.28 1.05 3.8 d. 0.95 1.45 1.5 d. 

Çuğundur 
yerli 

Sarımsaq 
yerli 

0.60 0.63 5.0% 1.55 2.00 29.0% 

Bibər 
yerli (yaşıl) 

Qarğıdalı sütülü 
yerli 

0.75 0.33 -56.0% 0.28 0.33 17.9% 

Bostan 

Qarpız 
Yerli 

Yemiş 
yerli 

0.28 0.40 42.9% 0.60 0.45 -25.0% 

Mənbə: Kənd Təsərrüfatı Nazirliyi (www.aqrarbazar.az) 

http://www.aqrarbazar.az/

KƏND TƏSƏRRÜFATI 
sahəsinə dövlət dəstəyi 

 2023-cü ilin yanvar-iyul ayları ərzində Aqrar Kredit və İnkişaf Agentliyi 

tərəfindən 4060 kənd təsərrüfatı texnikasının satışı maliyyələşdirilib (Cədvəl 5). 

 

Cədvəl 5. Lizinqə verilmiş kənd təsərrüfatı texnikası (ədəd) 

Texnikanın adı 
Cəmi 

(2005 - 31.07.2023) 

2023-cü ilin yanvar-iyul 

ayları ərzində lizinqə verilib 

Cəmi 65900 4060 

Taxılyığan kombayn 1214 55 

Pambıqyığan kombayn 222 0 

Traktor 15445 954 

Digər texnikalar 49019 3051 

Mənbə: Kənd Təsərrüfatı Nazirliyi 

 

 2023-cü ilin yanvar-iyul ayları ərzində Aqrar Kredit və İnkişaf Agentliyi 

tərəfindən aqrar sektorda fəaliyyət göstərən 2302 fiziki və hüquqi şəxsə 45.8 milyon 

manat məbləğində güzəştli kredit verilib. Bunun 34.5 milyon manatı texnika və 

avadanlıq təyinatlı kreditlər, 250 min manatı güzəştli kreditlər, 11 milyon manatı isə 

mikrokreditlərdir. 

 2023-cü ilin yanvar-iyul ayları ərzində Aqrar Kredit və İnkişaf Agentliyi 

tərəfindən 1809 baş damazlıq heyvanın (933 baş iribuynuzlu, 876 baş xırdabuynuzlu) 

alışına 3.2 milyon manat, habelə kənd təsərrüfatı texnikası və avadanlıqlarının alışı üçün 

49.6 milyon manat məbləğində güzəşt vəsaiti ayrılıb. 

XƏBƏRLƏR 
 

 

NAZİR MƏCNUN MƏMMƏDOV 

FAO-nun 43-cü SESSİYASINDA ÇIXIŞ EDİB 

 

İyulun 3-dən 7-dək İtaliyanın paytaxtı Roma şəhərində BMT-nin Ərzaq və Kənd 

Təsərrüfatı Təşkilatının (FAO) 43-cü Sessiyası keçirilib. Azərbaycanın kənd təsərrüfatı naziri 

Məcnun Məmmədovun da qatıldığı Sessiyanın iştirakçıları planetin su ehtiyatlarından səmərəli 

istifadə, su ehtiyatlarının inteqrasiya olunmuş effektiv idarəçiliyi, atmosfer yağıntılarının 

azalması və regionlar üzrə qeyri-bərabər paylanması, quraqlıq, daşqın, sel və subasmaların 

aqrar sektora mənfi təsirinin minimuma endirilməsi və digər mövzuları müzakirə ediblər. 

Azərbaycan nümayəndə heyəti Sessiya çərçivəsində bir sıra ölkələrin kənd təsərrüfatı nazirləri 

ilə ikitərəfli görüşlər keçirib. Nazir Məcnun Məmmədov Estoniya, Şimali Makedoniya, Özbəkistan 

və Moldovadan olan həmkarları ilə ölkələrimiz arasında aqrar sahədə ikitərəfli əməkdaşlıq 

münasibətlərinin genişləndirilməsi, kənd təsərrüfatı məhsullarının ticarət dövriyyəsinin artırılması, 

əməkdaşlığın hüquqi-normativ bazasının təkmilləşdirilməsi, aqrar tədqiqatlar və texnologiyalar 

sahəsində təcrübə mübadiləsi və s. qarşılıqlı maraq kəsb edən mövzular ətrafında müzakirələr aparıb.     

Daha sonra Məcnun Məmmədov Sessiyada su resurslarından səmərəli istifadə mövzusunda 

çıxış edib. Nazir bildirib ki, planetdə torpaq və su resurslarının davamlı təzyiqə məruz qalmasının 

əsas səbəbi kənd təsərrüfatı fəaliyyətidir. Bütün dünyada olduğu kimi Azərbaycanda da su 

ehtiyatlarının  məhdudluğu,  su  itkisi,  fermerlərin  sudan  səmərəli istifadə etməməsi aqrar 

fəaliyyətdə çətinliklər yaradır. Ölkənin su ehtiyatlarının böyük bir hissəsinin Azərbaycandan kənarda  

formalaşdığını deyən nazir məhdud su ehtiyatlarından daha səmərəli istifadə etməyin vacibliyini 

vurğulayıb: “Ölkəmizdə mövcud su ehtiyatlarının səmərəli idarə olunması üçün güclü siyasi iradə 

mövcuddur. Bu istiqamətdə görülən işlərə iqlimə uyğun ağıllı kənd təsərrüfatı idarəçiliyinə 

investisiya qoyuluşu da daxildir. Azərbaycan Hökuməti iqlimə uyğun aqro-ərzaq sistemlərinin 

inkişafına böyük sərmayə yatırır. İnvestisiyaların əsas hissəsi rəqəmsal və ağıllı kənd təsərrüfatının 

transformasiyasına yönəlib. Fermerlərin müasir suvarma sistemlərindən istifadəsi dövlət tərəfindən 

subsidiyalaşdırılır, torpaq kanalların beton kanallarla əvəzlənməsi, yeraltı su xətlərinin çəkilməsi, 

damcı suvarma və pivot suvarmanın təşviqi səmərəli su idarəçiliyi siyasətimizin əsas prioritetlərini 

təşkil edir”. 

FAO-nun torpaq və su ehtiyatlarından səmərəli istifadə olunması, kənd təsərrüfatının 

rəqəmsallaşdırılması istiqamətində təşəbbüslərinin dəstəkləndiyini vurğulayan nazir Azərbaycanın 

bu təşəbbüslərə böyük həvəslə qoşulduğunu, bu cür çoxtərəfli platformalar çərçivəsində səmərəli 

əməkdaşlığa hazır olduğunu deyib. 

M. Məmmədov FAO-nun 43-cü Sessiyası çərçivəsində qurumun yenidən sədri seçilmiş Qu 

Donqyu ilə də görüşüb. Nazir ölkəmizin FAO ilə uğurlu əməkdaşlıq etdiyini vurğulayıb, bu 

əməkdaşlığın BMT-nin Davamlı İnkişaf Məqsədlərinin icrasına öz töhfəsini verdiyini bildirib. 

Görüşdə Azərbaycan-FAO əlaqələrinin daha da genişləndirilməsi, FAO-nun rəqəmsal kənd 

təsərrüfatı, effektiv su idarəçiliyi təşəbbüslərinə dəstək və digər qarşılıqlı maraq doğuran məsələlər 

müzakirə olunub. 

Azərbaycanın kənd təsərrüfatı naziri, həmçinin İsrailin kənd təsərrüfatı və kənd yerlərinin 

inkişafı naziri Ari Ditçerlə görüşüb. Tərəflər Azərbaycanla İsrail arasında kənd təsərrüfatı sahəsində 

həyata keçirilən əməkdaşlığın perspektivlərinə toxunub, İsrailin müasir texnologiyalarının 

Azərbaycanın kənd təsərrüfatında tətbiqi ilə bağlı fikir mübadiləsi aparıblar. 

BƏRDƏ PEŞƏ LİSEYİNDƏ 

AQRAR İNNOVASİYA FESTİVALI KEÇİRİLİB 

 

İyulun 11-də Bərdə rayonunda Kənd Təsərrüfatı Nazirliyinin Aqrar İnnovasiya 

Mərkəzinin və Elm və Təhsil Nazirliyi yanında Peşə Təhsili üzrə Dövlət Agentliyinin 

təşkilatçılığı ilə Aqrar İnnovasiya Festivalı keçirilib.  Bərdə Peşə Liseyində təşkil olunan 

festivalda Kənd Təsərrüfatı  Nazirliyinin bütün tabeli qurumları, Peşə Təhsili üzrə Dövlət 

Agentliyinin tabeliyindəki bir sıra peşə təhsili müəssisələri, 80-dən çox yerli və xarici şirkət, 

həmçinin müxtəlif layihə və startaplar iştirak edib. 

Açılış mərasimində çıxış edən elm və təhsil naziri Emin Əmrullayev son illərdə peşə təhsili 

sahəsində aparılan islahatların öz nəticəsini göstərməyə başladığını və qəbul olunan tələbə sayının 

son 3 ildə 50%-dən çox artaraq 19000-ə çatdığını qeyd edib. E. Əmrullayev bildirib ki, peşə təhsilinin 

iqtisadiyyatın bütün sahələri ilə əlaqəli şəkildə inkişafı olduqca əhəmiyyətlidir. 

Kənd təsərrüfatı naziri Məcnun Məmmədov isə qeyd edib ki, festival kənd təsərrüfatı 

məhsulu istehsalçıları ilə peşə təhsili müəssisələri arasında əməkdaşlığın daha da güclənməsinə  öz 

müsbət təsirini göstərəcək. 

Tədbir zamanı aqrar sahənin inkişafı məqsədilə prioritet istiqamətlər üzrə fermerlər üçün 

təlimlər təşkil edilib. Festivalın gedişində, həmçinin peşə təhsili müəssisələrinin tələbələri üçün kənd 

təsərrüfatına marağın artırılması və gənclərin bu sahəyə cəlb edilməsi məqsədilə suvarma, bitki 

mühafizə tədbirləri sahəsində fəaliyyət göstərən özəl şirkətlər tərəfindən məlumat sessiyaları 

keçirilib. İctimaiyyət nümayəndələrinə məlumat verilib ki, peşə təhsili müəssisələri arasında xüsusən 

Bərdə Peşə Liseyi kənd təsərrüfatı baxımından böyük imkanlara malikdir. 2021-ci ildə müasir 

standartlar əsasında fəaliyyətə başlayan müəssisədə 1200-ə yaxın tələbə kənd təsərrüfatı, İKT, sənaye 

kimi yüksək tələbat olan sahələrdə təhsil alırlar. 

Qeyd edək ki, festival Azərbaycanda kənd təsərrüfatı sahəsinin inkişafına töhfə vermək, kənd 

təsərrüfatı ilə peşə təhsili sektoru arasında mövcud əlaqələrin gücləndirilməsi məqsədilə təşkil edilib. 

NAZİR BƏRDƏ, AĞCABƏDİ VƏ AĞSTAFADA 

TƏSƏRRÜFATLARA BAŞ ÇƏKİB 

 

Kənd təsərrüfatı naziri Məcnun Məmmədov iyulun 12-də Bərdə və Ağcabədi 

rayonlarında təsərrüfatlara baş çəkib, yerli qurumların kollektivləri və fermerlərlə görüşüb. 

Nazir öncə Bərdə baramaqurutma müəssisəsinin fəaliyyəti ilə tanış olub, ilk dəfə dövlət-özəl 

sektor əməkdaşlığı çərçivəsində hibrid ipəkqurdu toxumlarının inkubasiyası, yaş barama istehsalı və 

tədarükü prosesinin təşkili ilə maraqlanıb. Məlumat verilib ki, bu il pilot layihə olaraq Bərdə və digər 

6 rayon üzrə yaş barama tədarükünə özəl sektor cəlb olunub. İpəkqurdu toxumları yaş barama tədarük 

edəcək kümçülərin təsərrüfatlarında inkubasiya olunub, yem tədarükü, yaş baramanın təhvili, məhsulun 

qurudulması və saxlanılması prosesi xarici təcrübə əsasında təşkil edilib. Yaxın zamanlarda müəssisədə 

xammalın ilkin emalı prosesinə start veriləcək. Pilot layihənin nəticələri müzakirə olunduqdan sonra 

növbəti mövsümlərdə bu təcrübədən digər rayonlarda da istifadə olunması nəzərdə tutulur. 

M. Məmmədov səfər çərçivəsində Bərdə Dövlət Aqrar İnkişaf Mərkəzinin kollektivi ilə 

görüşüb, Regional Toxum Sertifikatlaşma Mərkəzinin, Regional Aqrokimya Laboratoriyasının 

fəaliyyəti ilə tanış olub. 

Sonra Ağcabədi rayonuna səfər edən nazir Qarabağ Atçılıq Kompleksinə, Ağcabədi Toxum 

Emalı Zavoduna baş çəkib. Qarabağ Atçılıq Kompleksində damazlıq-seleksiya işlərinin təşkili, 

atların saxlanma şəraiti və yem tədarükü prosesi ilə tanış olub, tapşırıq və tövsiyələrini verib. 

Nazir, həmçinin Ağcabədi Toxum Emalı Zavodunda toxumluq materialın qəbulu, çeşidlənməsi, 

dərmanlanması və qablaşdırılması prosesi ilə maraqlanıb. 

Daha sonra M. Məmmədov Ağcabədi Dövlət Aqrar İnkişaf Mərkəzinə baş çəkib, kollektivlə 

görüşüb, yaş barama tədarükü, taxıl biçininin gedişi, yazlıq əkinlər, heyvandarlıq müəssisələrinin 

fəaliyyəti,  payızlıq əkinlərin bəyanı prosesinə hazırlıq işləri barədə fikir mübadiləsi aparıb. 

İyulun 17-də isə kənd təsərrüfatı naziri Ağstafa rayonuna səfər edib, Həzi Aslanov qəsəbəsinin 

sakinləri ilə görüşüb. Kənd meydanında keçirilən görüşdə sakinlərin üzləşdiyi çətinliklər, kəndin əkin və 

örüş sahələrində vəziyyət, texnika təminatı və digər məsələlər müzakirə olunub. Sakinlərin müraciətləri 

diqqətlə dinlənilib, qaldırılan məsələlərin hərtərəfli öyrənilməsi və qanunvericiliyin tələblərinə uyğun 

qısa müddətdə həll edilməsi üçün tapşırıqlar verib. Əsasən heyvandarlıqla məşğul olan sakinlərə 

nazirliyin balansında olan torpaq sahələrindən örüş yeri ayrılması barədə müraciət müsbət həll olunub, 

payızlıq və yazlıq əkinlər dövründə kəndə əlavə traktor və qoşquların ayrılması qərara alınıb. 

Nazir Ağstafa rayonuna səfər çərçivəsində nazirliyin balansında olan müəssisələrə, Dilbaz 

Atçılıq Kompleksinə baş çəkib, Ağstafa Dövlət Aqrar İnkişaf Mərkəzinin kollektivi ilə görüşüb. 

M. Məmmədov, həmçinin “Kur Fruit Company” şirkətinin Ceyrançöldə saldığı 150 hektarlıq 

intensiv bağla və “Ağstafa Aqrar Sənaye Kompleksi” MMC-nin fəaliyyəti ilə tanış olub. 

Təsərrüfatlarda keçirilən görüşlər zamanı aqrar məhsulların istehsalı, qablaşdırılması, emalı və ixracı 

ilə bağlı fikir mübadiləsi aparılıb, bu istiqamətlərdə görüləcək işlərə nazirlik tərəfindən dəstək 

veriləcəyi bildirilib. 

NAZİR ADAU-nun KOLLEKTİVİ İLƏ GÖRÜŞÜB 

 

Azərbaycan Dövlət Aqrar Universitetində (ADAU) 2022-2023-cü tədris ili başa çatıb. 

Kənd təsərrüfatı naziri Məcnun Məmmədov iyulun 14-də Universitetin professor-müəllim 

heyəti ilə görüşüb, yekunlaşan tədris ilində görülən işləri dəyərləndirib. 

Bildirilib ki, son tədris ilində Universitetdə kadr hazırlığı prosesinin təkmilləşdirilməsi 

istiqamətində xeyli işlər görülüb. 

ADAU və Türkiyənin Ege Universiteti arasında həyata keçirilən ikili diplom proqramı üzrə 

bakalavriat səviyyəsində dövlət sifarişi əsasında tələbə qəbulu həyata keçirilib. Tələbə qəbulu 

aqronomluq, bitki mühafizəsi, aqromühəndislik və iqtisadiyyat ixtisasları üzrə aparılıb. Qəbul olmuş 

tələbələr öz ixtisasları üzrə 4 illik proqramın ilk 3 ilini  ADAU-da, son 1 ilini isə İzmirdə Ege 

Universitetində təhsil alırlar. 

2022-2023-cü tədris ilində Universitetin maddi-texniki bazasının möhkəmləndirilməsi davam 

etdirilib, fakültələr üçün müasir laboratoriya avadanlıqları alınıb, tədrisin tam şəkildə 

laboratoriyalarda və tədris-təcrübə təsərrüfatında yaradılmış yay və qış auditoriyalarında keçirilməsi 

təmin edilib.  

Hər iki semestr üzrə tələbələrin bilik səviyyəsinin qiymətləndirilməsində şəffaflığın tam təmin 

olunması üçün imtahan sistemində dəyişiklik edilib, proses tam elektronlaşdırılıb. Yeni sistem 

tələbələrin bilik və bacarıqlarının tam düzgün dəyərləndirilməsini təmin edir. 

Nazir Məcnun Məmmədov ADAU-nun tədris korpuslarında quraşdırılmış yeni laboratoriyalar, 

simulyasiya otaqları ilə tanış olub, İnnovasiya Mərkəzinə, Karyera Mərkəzinə, Biotexnologiya 

Mərkəzinə, Tələbə Evinə, Peşə Təlim Mərkəzinə, Baytarlıq Klinikasına, Texnika Parkına, Tədris-

Təcrübə Təsərrüfatına baş çəkib, kənd təsərrüfatı ixtisasları üzrə kadr hazırlığı prosesini 

dəyərləndirib. 

MƏCNUN MƏMMƏDOV GƏNCƏ VƏ GÖYGÖLDƏ 

ELMİ-TƏDQİQAT İNSTİTUTLARININ 

FƏALİYYƏTİ İLƏ TANIŞ OLUB 

 

Kənd təsərrüfatı naziri Məcnun Məmmədov iyulun 15-də Gəncə və Göygöldə fəaliyyət 

göstərən elmi-tədqiqat institutlarının fəaliyyəti ilə tanış olub. 

Nazir bölgəyə səfəri çərçivəsində Bitki Mühafizəsi və Texniki Bitkilər Elmi-Tədqiqat 

İnstitutuna, Heyvandarlıq Elmi-Tədqiqat İnstitutuna və Respublika Süni Mayalanma Mərkəzinə baş 

çəkib, institutların fəaliyyəti ilə maraqlanıb, əməkdaşlarla görüşüb. 

Görüşlərdə institutların elmi-tədqiqat istiqamətləri, elmi-tədqiqat işlərinin icra vəziyyəti, 

institutların maddi-texniki bazasının təkmilləşdirilməsi, laboratoriyaların fəaliyyəti barədə fikir 

mübadiləsi aparılıb, tədqiqatların nəticələrinin təcrübədə tətbiqi məsələləri müzakirə olunub. 

Qeyd edilib ki, institutlarda aparılan tədqiqatlar, mövzu seçimləri aqrar sahədə dünyada 

mövcud olan trendlərə uyğun olmalı, institutlar öz elmi fəaliyyətlərini günün tələblərinə uyğun 

qurmalı, elmi müəssisələrlə özəl sektor arasında əməkdaşlıq genişləndirilməlidir. 

KƏND TƏSƏRRÜFATI NAZİRLİYİNDƏ 

AQRAR SAHƏDƏ İXTİSASLAŞMIŞ STARTAPÇILARLA 

GÖRÜŞ KEÇİRİLİB 

 

Kənd Təsərrüfatı Nazirliyinin təşəbbüsü və Aqrar İnnovasiya Mərkəzinin tərəfdaşlığı ilə 

ölkəmizdə aqrar texnologiyalara dair müxtəlif müsabiqə, yarışma, hakaton və festivallar 

keçirilir. Bu müsabiqələrin əsas məqsədi aqrar sahədə innovasiyaların təşviqi və tətbiqinə, 

aqrar startapların inkişafına, innovasiyalardan və rəqəmsal texnologiyalardan istifadə etməklə 

aqrar sahədə məhsuldarlığın yüksəldilməsinə və aqrar idarəetmənin təkmilləşdirilməsinə 

dəstək göstərməkdir. 

Kənd təsərrüfatı naziri Məcnun Məmmədov iyulun 18-də aqrar sahəyə dair müxtəlif yarış, 

müsabiqə və festivallarda öz startap layihələri ilə iştirak etmiş gənclərlə görüşüb. Nazir 

müsabiqələrdə təqdim olunan startap layihələrini müsbət qiymətləndirib, bu layihələrin gələcəkdə 

kənd təsərrüfatı məhsullarının istehsalında səmərəliliyin artmasına müsbət təsir göstərəcəyinə 

əminliyini vurğulayıb. Nazirlik tərəfindən aqrar startaplara hər cür dəstəyin göstəriləcəyini deyən M. 

Məmmədov aqrar sahədə tətbiq olunacaq yeni texnologiyaların ölkə iqtisadiyyatının inkişafına dəstək 

verəcəyini bildirib və bu istiqamətdə göstərdikləri fəaliyyətdə startapçılara uğurlar arzulayıb. 

Görüşdə qeyd olunub ki, bölgələrdə keçirilən aqrar innovasiya festivallarında 10-dan artıq ali 

məktəbin 20-dən çox startap komandası iştirak edir. 

“Teknofest” Aviasiya, Kosmos və Texnologiya Festivalı, “Agro X”, “Greenovation”, “Ideathon 

on Agrinnovation”, “Baku Food Hackathon”, “Gələcək üçün bacarıqlar” müsabiqələrində iştirak 

etmiş startapçılar öz layihə və prototiplərini təqdim ediblər. 

Layihələr arasında fındıq məhsulunu toplayan qurğu, arıçılıqda “varatoz” gənəsinə qarşı 

mübarizə, yerli bal istehsalçıları arasında birbaşa əlaqələrin qurulması üzrə platforma, suvarmanın 

süni intellektlə idarəolunması məqsədilə avadanlıq və web-platforma, avtomobillər üçün portativ qida 

bloku, qrunt sularını idarəedən səki daşları, bioqaz, geni modifikasiya olunmuş baramalar, iqlim 

stansiyası, dəqiq suvarma idarəçiliyi üçün sensor, ağıllı istixana idarəetmə sistemi, alaq otlarını lazer 

sistemi ilə təmizləyən aqro-robot kimi startaplar daha çox maraq doğurub. 

Görüşdə məhsul istehsalının artırılması üçün aqrotexniki qulluq qaydalarını asanlaşdıran startap 

layihələri ilə bağlı fikir mübadiləsi aparılıb, səsləndirilən təkliflər qeydə alınıb. 

GƏNC MÜTƏXƏSSİSLƏR İSRAİLDƏ TƏCRÜBƏ KEÇƏCƏK 

 

Azərbaycan Respublikası Kənd Təsərrüfatı Nazirliyi və İsrailin Arava Beynəlxalq Kənd 

Təsərrüfatı Tədris Mərkəzi (AICAT) tərəfindən aqrar sahədə fəaliyyət göstərən gənc 

mütəxəssislər üçün elan edilən təcrübə proqramının seçim turu başa çatıb. İki mərhələli seçim 

əsasında imtahanlardan uğurla keçən 40 nəfər İsrailin Arava bölgəsində təcrübə keçmək 

imkanı əldə edib. 

Kənd təsərrüfatı naziri Məcnun Məmmədov iyulun 18-də təcrübə proqramının 2022-2023-cü il 

üzrə məzunları və proqramda iştirak etmək hüququ qazanmış gənc mütəxəssislərlə görüşüb. 

Görüşdə Nazirliyin gələcək fəaliyyət istiqamətləri, aqrar sahə qarşısında duran prioritetlər 

haqqında məlumat verilib, məzunların təcrübələri dinlənilib, iştirakçıların sualları cavablandırılıb və 

aqrar sahədə İsrail təcrübəsinin dərindən öyrənilməsi tövsiyə edilib. 

Təcrübə proqramının müddəti 11 aydır. Proqram çərçivəsində gənc mütəxəssislər 10 ay ərzində 

İsrailin fermer təsərrüfatlarında təcrübə keçmək imkanı qazanacaqlar. Eyni zamanda proqram 

iştirakçıları 1 ay müddətində həm aqrar, həm də iqtisadi sahədə akademik təlimlərdə iştirak edəcəklər. 

Təcrübə proqramı 2023-cü ilin avqust ayından 2024-cü ilin iyul ayınadək davam edəcək. 

NAZİR MƏCNUN MƏMMƏDOV QUBADA 

VƏTƏNDAŞLARI QƏBUL EDİB 

 

Azərbaycan Respublikasının Prezidenti İlham Əliyevin tapşırıq və tövsiyələrinə əsasən, 

mərkəzi icra hakimiyyəti orqanlarının rəhbərləri bölgələrdə vətəndaşların qəbulunu keçirir, 

onların müxtəlif məsələlərlə bağlı müraciətlərinin, ərizə və şikayətlərinin müsbət həll olunması 

üçün tədbirlər görürlər. Tərtib edilən qəbul cədvəlinə müvafiq olaraq Azərbaycan 

Respublikasının kənd təsərrüfatı naziri Məcnun Məmmədov iyulun 21-də Quba Dövlət Aqrar 

İnkişaf Mərkəzinin (DAİM) inzibati binasında Quba, Qusar və digər rayonlardan olan 

vətəndaşları qəbul edib, onların müraciətlərini dinləyib, ərizə və şikayətlərinə baxıb. 

Qəbuldan öncə nazir Məcnun Məmmədov və Quba Rayon İcra Hakimiyyətinin başçısının 1-ci 

müavini Tariyel İbrahimov ümummilli lider Heydər Əliyevin şəhərin mərkəzində ucaldılan abidəsini 

ziyarət edib, önünə tər çiçəklər qoyaraq xatirəsini ehtiramla yad ediblər. 

Daha sonra nazir Quba DAİM-in inzibati binasında yaradılan şəraitlə tanış olub, bölgədə 

fəaliyyət göstərən Dövlət Aqrar İnkişaf mərkəzlərinin rəhbərləri ilə görüşüb. 

Nazirliyin idarə və tabeli qurumlarının rəhbərlərinin iştirakı ilə keçirilən qəbulda vətəndaşların 

müraciəti əsasən fermerlərə subsidiya, güzəştli şərtlərlə kreditlərin verilməsi, kənd təsərrüfatı 

texnikası və təsərrüfat suyu ilə təminat, ixtisasa uyğun işlə təminedilmə, sığorta hadisəsi zamanı 

dəymiş ziyanın ödənilməsi və digər məsələlərlə bağlı olub. 

Nazir Məcnun Məmmədov hər bir vətəndaşın müraciətini diqqətlə dinləyib, qaldırılan 

məsələlərin hərtərəfli öyrənilməsi və qanunvericiliyin tələblərinə uyğun qısa müddətdə həll edilməsi 

üçün müvafiq tapşırıqlar verib. 

Vətəndaşların müraciətlərinin bir qismi yerindəcə həllini tapıb, qaldırılan bəzi məsələlər isə 

araşdırılması üçün nəzarətə götürülüb. Nazirliyin fəaliyyət dairəsinə aid olmayan müraciətlər 

müvafiq qurumlara çatdırılmaq üçün qeydiyyata alınıb. Nazir vətəndaşlarla görüş zamanı dövlət 

başçısının kənd təsərrüfatının inkişafı ilə bağlı imzaladığı sərəncamların kənd təsərrüfatı 

istehsalçılarının rifah halının yaxşılaşdırılmasına və ölkəmizdə bu sahənin inkişafına təkan verəcəyini 

vurğulayıb. 



     

 
17 

 

İyul 2023 

 

Qəbula gələn vətəndaşlar göstərilən diqqət və qayğıya görə Prezident İlham Əliyevə 

minnətdarlıqlarını bildiriblər. 

Quba Dövlət Aqrar İnkişaf Mərkəzinin binasında Aqrar Xidmətlər Agentliyinin Səyyar Xidmət 

Qrupu mexanizatorlar üçün səyyar xidmət təşkil edib. Xidmət zamanı etibarlılıq müddəti bitən traktor 

və digər mexaniki nəqliyyat vasitələrini idarə etmək üçün mexanizatorların sürücülük vəsiqələri 

yeniləri ilə əvəz edilib.  

Nazir səyyar xidmətin təşkili prosesi ilə maraqlanıb, mexanizatorların müraciətlərini dinləyib, 

lazımi tövsiyələrini verib. 

Qəbuldan sonra M. Məmmədov Quba Dövlət Aqrar İnkişaf Mərkəzinin kollektivi ilə görüşüb. 

 Aylıq İnformasiya Bülleteni  

Kənd Təsərrüfatı Nazirliyinin tabeliyində 

Aqrar Tədqiqatlar Mərkəzi 

 tərəfindən hazırlanıb  

 

 

   

 

 

 

 

 

    Əlaqə: 

(+994 12) 599-08-88 

www.atm.gov.az 

info@atm.gov.az  

Süleyman Vəzirov küçəsi, 91 

AZ 1025 Bakı, Azərbaycan 

 




